
GOUVÈNÈ CUOMO ANONSE PROAMPAC KÒMANSE TRAVAY NAN SANT 
INOVASYON ANBALAJ NAN KONTE MONROE  

  
Fabrikan anbalaj fleksib k'ap mennen an ap bati yon ogmantasyon 25,000 pye 

kare nan etablisman li an nan vil Ogden; Li pral anboche jiska 40 nouvo anplwaye  
  

Envestisman an ap konplemante inisyativ "Finger Lakes Forward" lan – ki se 
estrateji global rejyon an pou revitalize kominote yo ak devlope ekonomi an  

  
Jodia a Gouvènè Andrew M. Cuomo te anonse ke fabrikan anbalaj fleksib k'ap menne 
an, ProAmpac, te lanse yon pwojè ki pral etabli yon sant inovasyon modèn nan vil 
Ogden, Konte Monroe. Konpayi an ap konstwi yon ogmantasyon 25,000 pye kare nan 
etablisman li an ki egziste deja nan Manitou Road. Sant inovasyon an pral konsantre 
sou devlopman ak konsepsyon anbalaj epi li pral akeyi tou antrepriz ak founisè 
machandiz ki anbale pou konsomasyon rejyonal ak mondyal pou evènman ak 
fòmasyon. ProAmpac te konsidere bati sant inovasyon an aleksteryè eta a men li te 
chwazi elaji lokal aktyèl li a gras ak sipò ki soti nan Eta New York. Kòm rezilta 
ekspansyon an, konpayi a angaje pou li anboche jiska 40 nouvo anplwaye.  
  
"Ekspansyon ProAmPac la se yon vrè temwayaj nan estrateji ekonomik k'ap panse pou 
anvanse pi devan nou an ki ap ankouraje inovasyon ak transfòme ekonomi rejyonal la, 
sa k'ap kreye kalite travay siperyè", Gouvènè Cuomo te deklare. "Lè nou ankouraje 
kwasans kontinyèl konpayi k'ap fè siksè sa a, n'ap ranfòse ekonomi an epi kreye djòb ki 
byen peye nan Konte Monroe ak toupatou nan eta a pandan n'ap kontinye misyon nou 
pou rebati pi byen."  
  
"New York angaje pou kontinye envesti ak sipòte biznis yo ak pwojè yo pou ede yo 
devlope ak ranfòse ekonomi lokal la", Gouvènè Adjwen Kathy Hochul te deklare. 
"Inogirasyon nouvo sant inovasyon anbalaj ProAmpac la pral elaji operasyon konpayi 
an nan zòn Konte Monroe a epi ajoute 40 nouvo djòb. Antanke yon fabrikan anbalaj 
fleksib mondyal, ProAmpac ap avanse kwasans nan inovasyon teknoloji nan Rochester 
ak kreye nouvo opòtinite pou rebati pi byen nan yon fiti apre pandemi an."  
  
Komisè Pwovizwa, Prezidan ak Direktè Egzekitif Jeneral yo nonmen pou Empire 
State Development lan, Eric Gertler, te deklare, "Angajman kontinyèl ProAmpac pou 
agrandi operasyon li yo nan Konte Monroe pral sèvi pou ranfòse sektè fabrikasyon lokal 
la, bay djòb ak ranfòse ekonomi rejyonal la nan ede kreye yon kominote ki pi dirab pou 
jenerasyon k'ap vini yo".  



 

 

  
Gil C. Quiniones, Prezidan ak Direktè Egzekitiv Jeneral NYPA, te deklare, "Pwojè 
ekspansyon sa a ki soti nan ProAmpac se yon gwo nouvèl pou rejyon Finger Lakes la. 
Pwogram ReCharge NY Gouvènè Cuomo a se deja yon gwo benefis pou antrepriz yo 
toupatou nan New York, ki bay kouran pou yon pri derizwa pou biznis ki nan bezwen yo 
pandan y'ap sipòte dè santèn milye djòb nan tout eta a".  
  
ProAmpac se yon fabrikan anbalaj fleksib k'ap mennen epi ki gen 27 lokal nan tout peyi 
Etazini an ak nan Kanada a. Konpayi anbalaj fleksib mondyal la rasanble pwopriyetè 
mak ak ekspè anbalaj yo pou akselere teknoloji avanse ak ogmante vitès mache a, 
pèsonalizasyon anbalaj ak diferansyasyon konsomatè yo. Konpayi an fabrique anbalaj 
inovan ak dirab pou kliyan yo nan endistri manje ak bwason, sante ak bote, gazon ak 
jaden, bèt kay, magazen detayan ak sekirite.  
  
Direktè Egzekitif Jeneral ProAmpac la, Greg Tucker, te deklare, "Odela ajoute 
travay nan ekonomi rejyonal la, angajman nou an enpòtan pou de rezon anplis. 
Premyèman Sant Kolaborasyon & Inovasyon (Collaboration & Innovation Center, CIC) 
an pral akselere nouvèl ide nan devlopman pwodwi. Inovasyon se faktè kle nan fè 
anbalaj fleksib vin segman k'ap grandi pi rapid nan agrandi endistri anbalaj mondyal, ki 
prevwa depase 1 trilyon dola disi 2021. ProAmpac mennen endistri anbalaj fleksib la 
nan devlopman anbalaj dirab k'ap ofri sa konsomatè yo vle ak sa lidè mak bezwen jodi 
a. Dezyèmman, ak enpresyon, konsepsyon, ak materyèl avanse yo ki fondamantal nan 
inovasyon anbalaj fleksib, CIC ProAmpac la byen aliyen ak eritaj endistriyèl la nan zòn 
Rochester nan fotografi, imajri ak teknoloji".  
  
ESD ap ede pwojè inovan ProAmpac la jiska 1.35 milyon dola atravè yon sibvansyon 
kapital ak atravè Pwogram Excelsior Jobs la an echanj ak angajman kreyasyon djòb. 
NYPA, ki deja ap founi 140 kilowat kouran a pri derizwa atravè pwogram ReCharge NY 

bay fim nan pou kenbe djòb li yo ki egziste deja, ap sipòte pwojè ekspansyon an avèk 
yon alokasyon kouran adisyonèl 40-kilowat RNY. Konte Monroe ansanm ak Antrepriz 
Greater Rochester (Greater Rochester Enterprise, GRE) ap asiste konpayi a tou. 
ProAmpac espere pwojè ki estime a prèske 8 milyon dola dwe fini nan mwa jen 2021 
an.  
  
Senatè Eta Rob Ortt te deklare, "ProAmPac demontre yon angajman nan kominote 
nou an ak ogmantasyon nan nouvo ekspansyon 25,000 pye kare li a e li te montre yon 
angajman nan inovasyon nan domèn fabrikasyon an ki ta dwe eksite tout moun nan 
kominote biznis la. Konstriksyon nouvo sant sa a pral ede ankouraje ekonomi lokal nou 
an epi l'ap gen yon repèkisyon ki afekte tout rejyon nou an yon fason pozitif. Lè li chwazi 
agrandi etablisman li ye kounye a, ProAmPac pa sèlman mete lafwa li nan mendèv 
lokal nou yo pou ede konpayi an akonpli objektif li yo, men li chwazi pou li re-envesti 
nan rezidan yo nan kominote nou an".  
  
Manm Asanble Eta a, Peter Lawrence, te deklare, "Angajman ProAmpac nan elaji 
operasyon li yo isit la nan kominote nou an se prèv ke rejyon nou an gen enfrastrikti ak 
mendèv kalifye pou fè konpetisyon nan endistri trè konpetitif sa a. Pandan moman difisil 

sa yo, mwen kontan paske ProAmpac pral anboche 40 nouvo anplwaye epi pote travay 
ki nesesè anpil nan zòn nou an".  
  
Chèf Egzekitif Konte Monroe a Adam Bello te deklare, "Mwen kontan wè ProAmpac 
te deside elaji operasyon Konte Monroe yo, sa k'ap eksplwate davantaj mendèv trè 
kalifye rejyon nou an, panse inovan ak lidèchip nan enpresyon ak manifakti avanse. 
 
 Envestisman sa a ki soti nan Empire State Development ak sipò Otorite Enèji New 
York se yon gwo egzanp yon patenarya piblik prive ki pral ranfòse ekonomi lokal nou an 
ak estimile kwasans travay pou rejyon nou an".  
  
Prezidan ak PDG Greater Rochester Enterprise la, Matt Hurlbut, te dekare, "Nou 
kontan paske ProAmpac, yon fabrikan anbalaj fleksib k'ap mennen, te chwazi etabli yon 
sant inovasyon nan Greater Rochester, rejyon NY, k'ap optimize ekspètiz anbalaj vast 
kominote nou an ak resous R&D klas mondyal",  
  
Pou kapab jwenn enfòmasyon adisyonèl sou ProAmpac, klike la a.  
  
Akselerasyon Finger Lakes Forward  
Anons jodi a antre nan kad "Finger Lakes Forward", ki se plan global rejyon an pou 
jenere kwasans ekonomik solid ak devlopman kominotè. Depi ane 2012, Eta a te deja 
envesti plis pase 8.07 milya dola nan rejyon an pou etabli fondasyon pou plan an – lè li 
envesti nan endistri kle yo ki gen ladan yo endistri fotonik, agrikilti ak pwodiksyon 
pwodwi alimantè, ansanm ak manifakti avanse.  
  
Kounye a, rejyon an ap akselere Finger Lakes Forward gras a yon envestisman 500 
milyon dola Eta a ap fè nan kad Inisyativ Revitalizasyon Nò Eta a, Gouvènè Cuomo te 
anonse nan mwa desanm 2015 lan. Envestisman 500 milyon dola Eta a pral ensite 
biznis prive yo envesti plis pase 2.5 milya dola – epi plan rejyon an, jan yo soumèt li a, 
prevwa jiska 8,200 nouvo travay. Gen plis enfòmasyon ki disponib isit la.  

